
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

ORDE do 19 de setembro de 2017 pola que se establecen as bases reguladoras
e se procede a convocatoria de axudas para o inicio de estudos universitarios no
curso académico 2017/18 nas universidades do Sistema universitario de Galicia.

O Estatuto de autonomia de Galicia, no seu artigo 31, establece como competencia
plena da Comunidade Auténoma de Galicia a regulacion e administracién do ensino en
toda a sua extension, niveis e graos, modalidades e especialidades, no ambito das suas
competencias.

A Lei 6/2013, do 13 de xufo, do Sistema universitario de Galicia, regula o dito sistema,
con respecto & autonomia universitaria, no marco do Sistema universitario espafol e do
Espazo Europeo de Educacion Superior.

No artigo 108.1 da referida lei establécese que, sen prexuizo das competencias do Es-
tado, a Xunta de Galicia articulara unha politica en materia de axudas e bolsas ao estudo e
a investigacién, mediante convocatorias anuais, para garantir que todo o estudantado que
cumpra as condicions para cursar estudos universitarios con aproveitamento poida acce-
der, en condicions de igualdade, aos estudos universitarios e poida desenvolvelos sen ser

excluido por razéns econoémicas.

O Real decreto 1000/2012, do 29 de xufio, polo que se establecen os limiares de renda
e patrimonio familiar e as contias das bolsas e axudas ao estudo para o curso 2012/13, e
se modifica parcialmente o Real decreto 1721/2007, do 21 de decembro (BOE num. 160,
do 5 de xullo), cambiou os requisitos académicos xerais para poder acceder as bolsas de
caracter xeral para ensinanzas universitarias convocadas polo Ministerio de Educacion,
Cultura e Deporte.

O cambio de requisitos académicos afectou, entre outros, o alumnado de inicio de estu-
dos universitarios que ten que acreditar para recibir a bolsa do Ministerio unha nota media
igual ou superior a 5,5 puntos nas probas de acceso a universidade ou noutras ensinanzas
que permiten o acceso, excluindo a fase especifica, que é superior a nota media de 5 que

se exixia ata ese momento.

Neste contexto, no marco da sua competencia a Conselleria de Cultura, Educacion e
Ordenacion Universitaria desenvolve anualmente diversas lifias de axuda coa finalidade de
cubrir, na medida do posible, as necesidades do alumnado universitario, lifias que, en prol
da sua eficacia e eficiencia, deben adaptarse as cambiantes circunstancias do contorno
socioecondmico actual e as variacions normativas producidas no ambito estatal.

Na sua consecuencia, a Conselleria de Cultura, Educacién e Ordenacion Universitaria
considera prioritario continuar coa sua politica de apoio econémico ao alumnado univer-
sitario a través desta orde de axudas destinada a facer fronte aos gastos derivados da
matricula dos/as alumnos/as que inician estudos universitarios que cumpran os requisitos
establecidos na presente convocatoria.

Esta orde axustase ao disposto na Lei 9/2007, do 13 de xufio, de subvencions de Gali-
cia e, en concreto, no relativo aos principios de obxectividade, concorrencia e publicidade
na concesion de axudas e subvencions, e no establecido no Decreto 11/2009, do 8 de
xaneiro, polo que se aproba o Regulamento da Lei 9/2007, e as disposicions aplicables da
Lei 38/2003, do 17 de novembro, xeral de subvencioéns, a Lei 1/2016, do 18 de xaneiro, de
transparencia e bo goberno, e no Decreto 132/2006, do 27 de xullo, polo que se regulan
os rexistros publicos creados nos artigos 44 e 45 da Lei 7/2005, do 29 de decembro, de
orzamentos xerais da Comunidade Autbnoma de Galicia para o ano 2006.

Na sua virtude, e no uso das atribucidons que me foron concedidas,
DISPONO:
Artigo 1. Obxecto
O obxecto desta orde é convocar, en réxime de concorrencia competitiva, axudas des-
tinadas a financiar os gastos derivados da matricula universitaria do alumnado que inicie
estudos universitarios no curso 2017/18 no Sistema universitario de Galicia conducentes a
obtencion dun titulo oficial de grao (cédigo do procedemento ED441C).

Artigo 2. Orzamento

A Conselleria de Cultura, Educacion e Ordenacion Universitaria financiara estas axu-
das con cargo a aplicacién orzamentaria 10.40.422C.480.0 dos orzamentos xerais da Co-

munidade Auténoma de Galicia para o ano 2017, cunha contia global de 200.000 euros,
sen prexuizo de poder ser incrementada de acordo coas dispofibilidades econdmicas da
conselleria, de conformidade cos supostos establecidos na Lei 9/2007, do 13 de xufio, de
subvencions de Galicia, e no Decreto 11/2009, do 8 de xaneiro, polo que se aproba o Re-
gulamento da Lei 9/2007.

Artigo 3. Requisitos das persoas solicitantes

Poderan solicitar estas axudas o alumnado que cumpra os seguintes requisitos:

a) Acreditar unha cualificacion na proba de avaliacién de bacharelato para o acceso a
universidade (ABAU) ou noutras ensinanzas que lle permita o acceso cunha nota media
igual ou superior a 5 puntos e inferior a 5,5 puntos, excluindo a cualificacion da parte vo-
luntaria.

b) Posuir a nacionalidade espafiola, ou doutro pais da Uniéon Europea ou de terceiros
paises, cando se acredite a condicion de residente en Espaina, quedando excluidos os que
se atopen en situacion de estadia.

c) Estar matriculado por primeira vez en primeiro curso nunha universidade do Sistema
universitario de Galicia no curso académico 2017/18 dun minimo de 60 créditos en ensi-

nanzas conducentes a obtencion dun titulo oficial de grao.

d) Non estar en posesion dunha titulaciéon universitaria do mesmo nivel ou superior ao
correspondente aos estudos para os que solicita a axuda.

€) Non estar incluidos nos casos de exencion total de matricula previstos no artigo 12 do
Decreto 65/2017, do 6 de xullo (DOG num. 134, do 14 de xullo), polo que se fixan os prezos
publicos pola prestacidén de servizos académicos e administrativos nas universidades do
Sistema universitario de Galicia para o curso académico 2017/18.

f) Que a renda da unidade familiar non supere os seguintes limiares:

— Familias de 1 membro: 14.112,00 euros.

— Familias de 2 membros: 24.089,00 euros.

— Familias de 3 membros: 32.697,00 euros.
— Familias de 4 membros: 38.831,00 euros.
— Familias de 5 membros: 43.402,00 euros.
— Familias de 6 membros:46.853,00 euros.
— Familias de 7 membros: 50.267,00 euros.
— Familias de 8 membros: 53.665,00 euros.

A partir do oitavo membro engadiranse 3.391,00 euros por cada novo membro compu-
table da familia.

g) Non ter recibido esta axuda en convocatorias anteriores.
Artigo 4. Contia da axuda

1. A dotacién asignada a cada beneficiario/a sera a do importe total da matricula, in-
cluidas as taxas de apertura de expediente e a expedicibn e mantemento de tarxeta de
identidade, sendo dun maximo de 862,90 euros para as titulacions encadradas dentro da
rama de Ciencias, Ciencias da Saude, Enxefiaria e Arquitectura e grao en Belas Artes, e
dun maximo de 618,10 euros para as titulaciéns encadradas dentro da rama de Artes e
Humanidades e Ciencias Sociais e Xuridicas, tal e como se recolle no Decreto 65/2017, do
6 de xullo, polo que se fixan os prezos publicos pola prestacidon de servizos académicos e
administrativos nas universidades do Sistema universitario de Galicia para o curso acadé-
mico 2017/18 (DOG num. 134, do 14 de xullo).

2. A axuda so6 alcanzara os créditos dunha unica titulacion e especialidade.

3. Quedan excluidas do importe da axuda as exencions e bonificacidons do pagamento
das taxas a que tiver dereito o/a beneficiario/a.

Artigo 5. Forma e prazo de presentacion de solicitudes

1. As solicitudes presentaranse obrigatoriamente por medios electronicos a través do
formulario normalizado ED441C (anexo 1), dispofiible na sede electronica da Xunta de

Galicia, https://sede.xunta.gal, ao ter as persoas incluidas no ambito subxectivo as com-
petencias técnicas e dispofibilidade de acceso aos medios electrénicos necesarios para
formalizar as solicitudes.

Se algunha das persoas interesadas presenta a sua solicitude presencialmente, requi-
riraselle para que a emende a través da sua presentacion electronica. Para estes efectos,
considerarase como data de presentacién da solicitude aquela en que fose realizada a
emenda.

Para a presentacién das solicitudes podera empregarse calquera dos mecanismos de
identificacidon e sinatura admitidos pola sede electronica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

2. As solicitudes seran subscritas electronicamente pola persoa interesada ou pola per-
soa que acredite a sua representacion por calquera medio valido en dereito.

3. Para a presentacion electrénica deste procedemento, a sede electronica da Xunta
de Galicia dispdn de instruciéns de axuda que deberan ser observadas en todo momento
polas persoas solicitantes. En caso de dubida, dificultades técnicas ou necesidade de mais
informacion durante o proceso de obtencion dos formularios, poderan dirixirse ao teléfono
de informacion 012 ou ao enderezo electrénico 012@xunta.gal

Se as dubidas estan relacionadas coa presente convocatoria, poderan facer as suas
consultas no enderezo electrénico orientacion.sug@edu.xunta.es

4. O prazo de presentacion de solicitudes sera dun mes, contado desde o dia seguinte
ao da publicacion desta convocatoria no Diario Oficial de Galicia. Entenderase como ultimo
dia do prazo o correspondente ao mesmo ordinal do dia da publicacion. Se o ultimo dia de
prazo for inhabil, entenderase prorrogado ao primeiro dia habil seguinte e, se no mes do
vencemento non houber dia equivalente ao inicial do computo, entenderase que o prazo
expira o ultimo do mes.

Artigo 6. Documentacion complementaria necesaria para a tramitacion do procede-
mento

1. As persoas interesadas deberan achegar coa solicitude a seguinte documentacion:

a) Certificaciéon dos estudos que permitan o acceso a universidade ou a tarxeta da ABAU
que incluan a nota media.

b) Documento acreditativo de matricula na universidade en que debera de figurar o
importe da matricula, as materias e o niumero de créditos en que esta matriculado/a no
curso 2017/18.

¢) Cando a persoa solicitante alegue a sua independencia familiar e econémica, debera
presentar a documentacion xustificativa de ter domicilio en propiedade ou en alugamento e
de disponer dos medios econémicos suficientes para facer fronte aos seus gastos.

d) Anexo Il de comprobacién de datos de terceiras personas interesadas para a consulta
de datos dos membros da unidade familiar distintos da persoa solicitante.

2. A documentacion complementaria debera presentarse electronicamente. As persoas
interesadas responsabilizaranse da veracidade dos documentos que presenten. Excep-
cionalmente, a Administracién podera requirir a exhibicion do documento orixinal para o
cotexo da copia electronica presentada.

Se algunha das persoas interesadas presenta a documentacion complementaria pre-
sencialmente, requiriraselle para que a emende a través da sua presentacion electronica.
Para estes efectos, considerarase como data de presentacion aquela en que fose realizada
a emenda.

3. Sempre que se realice a presentacion de documentos separadamente da solicitude
deberase indicar o codigo e o 6rgano responsable do procedemento, o nimero de rexistro
de entrada da solicitude e o numero de expediente, se dispon del.

Artigo 7. Comprobacion de datos

Para a tramitacion deste procedemento consultaranse automaticamente os datos inclui-
dos nos seguintes documentos elaborados polas administraciéns publicas:

1. Copia do DNI ou do NIE da persoa solicitante 1 e dos demais membros computables
da unidade familiar maiores de idade.

2. Certificado de residencia da persoa solicitante e de todos os membros computables
da unidade familiar con data de efectos 31 de decembro de 2016.

3. Certificado da renda da persoa solicitante e de todos os membros computables da
unidade familiar relativo ao exercicio fiscal 2016.

4. Autorizacién da estadia ou residencia legal cando a persoa solicitante sexa extraco-
munitaria.

Excepcionalmente, no caso de que algunha circunstancia imposibilite a obtencién dos
citados datos, poderase solicitar as persoas interesadas a presentacion dos documentos
correspondentes.

Artigo 8. Tramites administrativos posteriores a presentacion de solicitudes

Todos os tramites administrativos que as persoas interesadas deban realizar durante
a tramitacién deste procedemento deberan ser realizados electronicamente accedendo
a Carpeta do cidadan da persoa interesada dispoiible na sede electréonica da Xunta de
Galicia.

Artigo 9. Publicacion dos actos

Publicaranse no Diario Oficial de Galicia (DOG), de conformidade co establecido no
artigo 45 da Lei 39/2015, do 1 de outubro, do procedemento administrativo comuin das ad-
ministraciéns publicas, a listaxe definitiva das persoas beneficiarias das axudas e a contia
destas e a listaxe das solicitudes denegadas.

Asi mesmo, seran igualmente obxecto de publicidade a través da paxina web da Con-
selleria de Cultura, Educacién e Ordenacion Universitaria www.edu.xunta.gal tanto as lis-
taxes provisionais de persoas admitidas e excluidas como as listaxes definitivas.

Artigo 10. Instrucién do procedemento e exposicion de listaxes provisionais para
emenda de solicitudes e documentacion

1. A Secretaria Xeral de Universidades, rematado o prazo de presentacién de solicitudes
e unha vez examinadas estas e a documentacién presentada polas persoas solicitantes,
expora as listaxes provisionais de solicitudes admitidas e as excluidas, sinalando os moti-
vos de exclusion, na paxina web da Conselleria de Cultura, Educacion e Ordenacién Uni-
versitaria: www.edu.xunta.gal/ na epigrafe de Ensinanza/Universidade.

2. As persoas interesadas disporan dun prazo de reclamacién de dez dias e, durante
ese prazo, poderan emendar erros e a falta de documentacion ante a Secretaria Xeral de

Universidades, achegando, se € o caso, a documentacion necesaria. Transcorrido este
prazo sen que se emenden os erros ou se achegue a documentacién preceptiva, conside-
rarase que desiste da sua peticidon, nos termos e condiciéns establecidos no artigo 68 da
Lei 39/2015, do 1 de outubro, do procedemento administrativo comun das administraciéns
publicas.

Artigo 11.  Comisién avaliadora
1. A comision avaliadora estara integrada polos seguintes membros:

Presidente/a: o titular da Secretaria Xeral de Universidades ou a persoa en quen de-
legue.

Vogais: dous/duas representantes da Secretaria Xeral de Universidades.

Secretario/a: a xefa do Servizo de Apoio e Orientacion aos Estudantes Universitarios,
que actuara con voz e voto.

2. A comisién avaliadora, para o exercicio das suas funcions, podera contar co asesora-
mento de expertos/as na materia obxecto da convocatoria.

3. Se, por calquera causa, no momento en que a comision avaliadora tefa que examinar
as solicitudes, algun/algunha dos/das compofientes non pode asistir, sera substituido/a
pola persoa que, para o efecto, se nomee. Este nomeamento debera recaer noutra persoa
da Secretaria Xeral de Universidades.

Artigo 12. Criterios de avaliacion

A comisién avaliadora levara a cabo a seleccion ordenando todas as solicitudes que
cumpran os requisitos establecidos nesta orde en funcion da renda familiar establecida no
artigo 3.f).

1. Teran prioridade as solicitudes que tefian a menor renda per capita empezando polas
rendas mais baixas, de acordo coa renda individual familiar resultante de dividir a renda da

unidade familiar entre o nimero de membros.

2. A renda da unidade familiar obterase pola suma das rendas do exercicio 2016 de
cada un dos membros computables da familia que obtefian ingresos de calquera natureza,

calculadas segundo se indica nos paragrafos seguintes e de conformidade coa normativa
reguladora do imposto sobre a renda das persoas fisicas.

3. Para a determinacion da renda dos membros computables que presenten declaracion
polo imposto sobre a renda das persoas fisicas procederase do seguinte xeito:

— Primeiro: sumarase a base impoiible xeral coa base impofiible de aforro.
— Segundo: deste resultado restarase a cota resultante da autoliquidacion.

4. Para a determinacion da renda dos membros computables que obtenan ingresos
propios e non presentasen declaracion polo imposto sobre a renda das persoas fisicas,
procederase do seguinte xeito:

— Primeiro: sumarase a base impofiible xeral coa base impoiiible de aforro.
— Segundo: deste resultado restaranse os pagamentos a conta efectuados.

5. Para os efectos previstos nesta orde, e con referencia a situacion familiar en 31 de

decembro de 2016 considérase que:
a) Conforman a unidade familiar:
— A persoa solicitante.

— Os pais non separados legalmente e, se é o caso, o titor ou titora, ou a persoa encar-
gada da garda e proteccidén do menor.

— Os irmans solteiros menores de vinte e cinco anos e que convivan no domicilio familiar
ou os maiores de idade cando se trate de persoas con discapacidade

— Os ascendentes que convivan no domicilio familiar

b) Cando non exista vinculo matrimonial, a unidade familiar entenderase constituida
polo pai, a nai e todos os descendentes e ascendentes que convivan con eles.

c) A persoa que, por novo matrimonio ou por convivencia en situacion de unién de feito
ou analoga, viva no domicilio familiar coa nai ou co pai do solicitante.

d) No caso de divorcio, separacion legal ou de feito dos pais non se considerara membro
computable aquel deles que non conviva co solicitante da axuda.

€) No caso de separacion ou divorcio dos proxenitores con custodia compartida acredi-
tada mediante sentenza xudicial, as rendas de ambos os proxenitores incluiranse dentro
do cdmputo da renda familiar.

f) Nos casos en que o solicitante alegue a sua emancipacion ou independencia familiar
€ econdmica, calquera que sexa o seu estado civil, debera probar que conta con medios
econémicos propios suficientes que permitan a dita independencia. Se os ingresos acre-
ditados resultan inferiores aos gastos soportados considerados indispensables (vivenda,
manutencion, etc.) entenderase non probada a independencia, polo que, para o calculo
da renda para os efectos desta axuda, se computaran os ingresos correspondentes aos
membros computables da familia aos cales se refire este artigo.

6. Para os efectos previstos nesta orde deducirase da renda familiar o 50 % dos ingre-
sos achegados por calquera membro computable da familia distinto dos sustentadores
principais.

7. En caso de empate entre dous ou mais solicitantes procederase ao desempate tendo
en conta as notas da certificacion dos estudos que permitan o acceso a universidade ou as
incluidas na tarxeta da ABAU.

Artigo 13. Proposta de resolucion

Unha vez efectuada a seleccion, a comision avaliadora elevara, a través da Secreta-
ria Xeral de Universidades, un informe-proposta ao conselleiro de Cultura, Educacion e
Ordenacion Universitaria para a adxudicacion das axudas mediante a correspondente
resolucion.

Artigo 14. Resolucion

1. Aresolucion tera o seguinte contido:

a) Listaxe de persoas beneficiarias das axudas.

b) Listaxe de solicitudes denegadas por non reunir algin ou alguns dos requisitos exixi-
dos nesta convocatoria.

2. O prazo maximo para resolver as solicitudes correspondentes as accions especifica-
das nesta orde sera de cinco meses, e comezara a contar desde o dia seguinte ao da data
de remate do prazo de presentacion de solicitudes. Transcorrido este prazo sen que recaia
resolucion expresa, os interesados/as poderan entender desestimadas as suas solicitudes
por silencio administrativo.

3. Aresolucion de concesion das axudas publicarase no Diario Oficial de Galicia na paxina
web da Conselleria de Cultura, Educacion e Ordenacion Universitaria: www.edu.xunta.gal
pola que se entenderan notificados para todos os efectos os solicitantes, de conformidade
co artigo 45 da Lei 39/2015, do 1 de outubro, do procedemento administrativo comun das
administracions publicas.

4. Contra esta resolucion, que esgota a via administrativa, as persoas afectadas poderan
interpofer recurso potestativo de reposicion ante o conselleiro de Cultura, Educacién e Or-
denacién Universitaria no prazo dun mes contado a partir do dia seguinte ao da publicacion
da resolucion no DOG, segundo o disposto nos artigos 123 e 124 da Lei 39/2015, do 1 de
outubro, do procedemento administrativo comun das administraciéns publicas, ou ben direc-
tamente o recurso contencioso-administrativo ante a Sala do Contencioso-Administrativo do
Tribunal Superior de Xustiza de Galicia, no prazo de dous meses, de conformidade co arti-
go 46 da Lei 29/1998, do 13 de xullo, reguladora da xurisdicidon contencioso-administrativa.

Artigo 15. Pagamento

O aboamento das axudas farase efectivo mediante libramento Unico e directo na conta
bancaria indicada pola persoa beneficiaria.

Artigo 16. Obrigas das persoas beneficiarias

A presentacion da solicitude implica a aceptacién das bases desta convocatoria e a
obriga de:

a) Informar o 6rgano que concede a bolsa da obtencién doutras subvencions ou axudas
para a mesma finalidade, procedentes de calquera Administracion publica, ente publico ou
privado.

b) Facilitar toda a informacién que lle sexa requirida pola Conselleria de Cultura, Educa-
cion e Ordenacion Universitaria, asi como da Intervencion Xeral da Comunidade Auténo-
ma, o Tribunal de Contas e o Consello de Contas, no exercicio das suas funcidns de fisca-

lizacién e control do destino das axudas, segundo dispon o artigo 14.1.k) da Lei 9/2007, do
13 de xufo, de subvencions de Galicia.

c) Acreditar mediante certificacion que se encontra ao dia no cumprimento das suas
obrigas tributarias e fronte a Seguridade Social e que non ten pendente de pagamento
algunha outra débeda coa Administracién publica da Comunidade Auténoma. Esta certifi-
cacién podera ser substituida pola declaracion responsable que figura dentro do anexo |
desta orde, segundo se regula no artigo 11 do Regulamento da Lei 9/2007.

d) Seguir con aproveitamento durante o curso académico con caracter presencial os
estudos en que se atope matriculado e non anular a matricula.

Artigo 17. Incompatibilidades, modificacion e reintegro das axudas

1. Estas axudas son incompatibles con outras axudas e subvencions concedidas para a
mesma finalidade, calquera que sexa a sua natureza ou entidade que a conceda.

Non sera admisible a percepcion de mais dunha axuda para o aboamento dos prezos
por servizos académicos das previstas nesta convocatoria, ainda que se solicite para es-
tudos diferentes.

2. O importe da subvencién en ningun caso podera ser de tal contia que supere o custo
da actividade subvencionada, de conformidade co establecido no artigo 17.3 da Lei 9/2007,
do 13 de xuio, de subvenciéons de Galicia.

3. Toda alteracion das condicions tidas en conta para a concesion da subvencion e, en
todo caso, a obtencién concorrente de subvencions ou axudas outorgadas para a mesma
finalidade por outras administracions publicas ou calquera dos seus organismos, entes ou
sociedades, nacionais ou internacionais, podera dar lugar & modificacién da resolucion de
concesion segundo prevé o artigo 17.4 da Lei 9/2007, do 13 de xufio, de subvencions de
Galicia.

4. O incumprimento total ou parcial por parte da persoa beneficiaria de calquera das
condicions e obrigas establecidas nesta orde e demais normas aplicables podera constituir
causa determinante de revogacién da axuda e do reintegro total ou parcial das cantidades
percibidas xunto cos xuros de mora que lle puideran corresponder en cada caso, en aplica-
cion do disposto nos artigos 33 e seguintes da Lei 9/2007, do 13 de xuno, de subvenciéns
de Galicia.

5. Procedera a devolucion integra das cantidades percibidas cando se obtefia a axuda
sen reunir os requisitos exixidos para a sua concesion ou se falseen ou oculten feitos ou
datos que motivaron a sua concesion.

Artigo 18. Transparencia e bo goberno

1. En virtude do disposto no artigo 4 da Lei 1/2016, do 18 de xaneiro, de transparencia e
bo goberno, as persoas fisicas e xuridicas beneficiarias de subvencions estan obrigadas a
subministrar & Administracién, ao organismo ou a entidade das previstas no seu artigo 3.1,
a cal se atopen vinculadas, logo de requirimento, toda a informacién necesaria para o cum-
primento por aquela das obrigas previstas no titulo | da citada lei.

2. De conformidade co artigo 17 da Lei 1/2016, do 18 de xaneiro, de transparencia € bo
goberno, e co artigo 15 da Lei 9/2007, do 13 de xufio, de subvencions de Galicia, a conse-
lleria publicara na sua paxina web oficial a relacién das persoas beneficiarias e o importe
das axudas concedidas. Incluird, igualmente, as referidas axudas e as sanciéns que, como
consecuencia delas, puideren impoferse nos correspondentes rexistros publicos, polo que
a presentaciéon da solicitude leva implicita a autorizacién para o tratamento necesario dos
datos das persoas beneficiarias e a referida publicidade.

3. De acordo co establecido no artigo 30 da Lei estatal 15/2014, do 16 de setembro, de
racionalizacién do sector publico e outras medidas de reforma administrativa, que introdu-
ciu diversas modificacions na Lei 38/2003, do 17 de novembro, xeral de subvencions, o
contido desta convocatoria sera publicado na Base de datos nacional de subvencions, nos
termos recollidos no artigo 20 da Lei 38/2003, do 17 de novembro, xeral de subvencions,
modificado polo artigo 30 da Lei estatal 15/2014, do 16 de setembro, de racionalizacion do
sector publico e outras medidas de reforma administrativa.

Artigo 19. Datos de caracter persoal

De conformidade coa Lei organica 15/1999, do 13 de decembro, de proteccion de da-
tos de caracter persoal, os datos persoais recollidos na tramitacion deste procedemento,
cuxo tratamento e publicacion autoricen as persoas interesadas mediante a presentacion
das solicitudes, seran incluidos nun ficheiro denominado «Relacidons administrativas coa
cidadania e entidades», cuxo obxecto é xestionar o presente procedemento, asi como
informar as persoas interesadas sobre o seu desenvolvemento. O 6rgano responsable

deste ficheiro é a Secretaria Xeral Técnica da Conselleria de Cultura, Educaciéon e Ordena-
cion Universitaria. Os dereitos de acceso, rectificacién, cancelacion e oposicion poderanse
exercer ante a Secretaria Xeral Técnica da Conselleria de Cultura, Educacion e Ordena-
cion Universitaria, mediante o envio dunha comunicacién ao seguinte enderezo: Edificio
Administrativo San Caetano, s/n, 15781 Santiago de Compostela, ou a través dun correo
electronico a sxu@edu.xunta.es

Disposicion adicional primeira. Réxime sancionador

As persoas beneficiarias destas axudas quedan suxeitas ao réxime de infraccions e
sancions previsto para esta materia no titulo IV da Lei 9/2007, do 13 de xufio, de subven-
ciéns de Galicia.

Disposicion adicional segunda. Impugnacion da orde

Esta orde podera ser impugnada mediante recurso potestativo de reposicién ante o
conselleiro de Cultura, Educacion e Ordenacién Universitaria no prazo dun mes contado a
partir do dia seguinte ao da sua publicacion no DOG, segundo o disposto nos artigos 123
e 124 da Lei 39/2015, do 1 de outubro, do procedemento administrativo comun das admi-
nistracions publicas, ou ben directamente mediante un recurso contencioso-administrativo
ante a Sala do Contencioso-Administrativo do Tribunal Superior de Xustiza de Galicia, no
prazo de dous meses de acordo co establecido no artigo 46 da Lei 29/1998, do 13 de xullo,
reguladora da xurisdicién contencioso-administrativa.

Disposicion derradeira primeira. Habilitacion para o desenvolvemento normativo

Facultase o titular da Secretaria Xeral de Universidades para ditar, dentro das suas
competencias, as resolucions precisas para o desenvolvemento desta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 19 de setembro 2017

Roman Rodriguez Gonzalez
Conselleiro de Cultura, Educacion e Ordenacion Universitaria

XUNTA DE GALICIA ANEXO |

CONSELLERIA DE CULTURA, EDUCACION
E ORDENACION UNIVERSITARIA

PROCEDEMENTO CODIGO DO PROCEDEMENTO DOCUMENTO

AXUDAS PARA O INICIO DE ESTUDOS UNIVERSITARIOS NAS UNIVERSIDADES ED441C

DO SISTEMA UNIVERSITARIO DE GALICIA SOLICITUDE

DATOS DA PERSOA SOLICITANTE

‘NOME ‘ ‘PRIMEIRO APELIDO ‘ ‘SEGUNDO APELIDO ‘ ‘NIF ‘
TIPO DE ViA NOME DA ViA NUMERO BLOQME ANDAR  PORTA

| | L]

PARROQUIA LUGAR R

| | \~ |
‘CP ‘ ‘PROVINCIA ‘ ‘CONCELLO LOG m

TELEFONO TELEFONO MOBIL CORREO ELECTRONICO ‘

E, NA SUA REPRESENTACION (debera acreditarse a representacion fidedigna por calquera wo en dereito)
NOME PRIMEIRO APELIDO SEGUNDO Al NIF

> ‘\
DATOS BANCARIOS
Declaro, baixo a mifia responsabilidade, que son certos os datos consignados relativo! bancaria indicada.
TITULAR DA CONTA NUMERO DA CONTA BANCARIA (24 DIXITOS)

NV L L JLJL ]
DATOS ACADEMICOS

TITULACION UNIVERSITARIA A(\ :

¢
UNIVERSIDADE CAMPUS s N
Oubc  OUSC  OUVIGO ‘ R \v' ‘

. ) ) CUALIFICACION DOUTRAS ENSINANZAS QUE LLE
NUMERO DE CREDITOS MATRICULADOS ~ CUALIFICACION ABAU A PARTE VOLUNTARIA)  PERMITAN O ACCESO

IMPORTE DA MATRICULA NUMERO D BR@S DA UNIDADE FAMILIAR INCLUIDA A PERSOA SOLICITANTE

1. Que en relacién con outras axudas conce ou solicitadas:

(O Non se solicitou nin se lle concedeu n outra axuda para este mesmo proxecto e conceptos para os cales se solicita esta subvencion.

(O Si se solicitou e/ou se lle conced as axudas para este mesmo proxecto e conceptos para os que solicita esta subvencion, que son as
que a seguir se relacionan:

[V YORGANISMO ESTADO () IMPORTE (€)

W

A PERSONA SOLICITANTE OU REPRESQ- DECLARA

(1) No caso de estar pel ayresolucion dalgunha solicitude, indicarase PENDENTE. No caso de solicitudes denegadas, farase constar DENEGADA

2. Que todos os dato 0s nesta solicitude e nos documentos que se achegan son certos.

3. Non estar inc ingunha das circunstancias previstas no artigo 13 da Lei 38/2003, do 17 de novembro, xeral de subvencions.

4. Non estar incufSa,enlhingunha clase de inhabilitacion para a obtencion de axudas previstas nos nimeros 2 e 3 do artigo 10 da Lei 9/2007, do
13 de xuﬁo encions de Galicia

w

. Estar ao

mpromete a comunicar a obtencion doutras axudas ou subvencions para a mesma finalidade, procedentes de calquera

ion publica, ente publico ou privado, a partir desta declaracion.

7. Esi ia no cumprimento das obrigas tributarias e fronte & Seguridade Social e que non ten pendente de pagamento ningunha débeda coa
Administracion publica da Comunidade Auténoma de Galicia.

8. Que se compromete a manter os ditos requisitos durante o periodo de tempo inherente ao recofiecemento ou exercicio do dereito, de
maneira que se durante este periodo deixa de cumprir algln dos requisitos detallados na declaracion comunicarallo ao 6rgano xestor.

XUNTA DE GALICIA ANEXO |

CONSELLERIA DE CULTURA, EDUCACION (continuacién)
E ORDENACION UNIVERSITARIA

DOCUMENTACION QUE SE PRESENTA

[ Certificacion de acceso & universidade (certificacion dos estudos que permitan o acceso ou tarxeta ABAU)

[]Copia do xustificante de matricula (debe figurar o importe da matricula, as materias e o n° de créditos matriculados)
[]Documentacion acreditativa da independencia familiar e econémica, se procede %
["]Anexo Il para a comprobacion de datos dos membros da unidade familiar distintos da persoa solicitante

‘\ .
COMPROBACION DE DATOS -~
Os documentos relacionados seran obxecto de consulta &s administraciéns publicas. No caso de Xpersoas OPOROME A
interesadas se opofan a esta consulta, deberan indicalo no cadro correspondente e achegar unha co os devanditos CONSULTA
documentos. o
DNI ou NIE da persoa solicitante 0
Certificado de residencia da persoa solicitante O
X| Certificado da renda da persoa solicitante
MARQUE O CADRO CORRESPONDENTE PARA SINALAR AS CIRCUNSTANCIAS QUE LLE SEXAN CION
[ ] Autorizacién de estancia ou residencia no caso de que a persoa solicitante sexa extraco, ‘ 0

)
En cumprimento do disposto no artigo 5 da Lei organica 15/1999, do 13 de decembro,% cion de datos de caracter persoal, informase de
d

que os datos persoais que facilite neste formulario quedaran rexistrados nun fi e titularidade da Xunta de Galicia co obxecto de
xestionar o presente procedemento. A persoa interesada podera exercer os dereitos eso, rectificacion, cancelacion e oposicion ante a
Secretaria Xeral Técnica da Conselleria de Cultura, Educacion e Ordenacion Uniye ia, como responsable do ficheiro, solicitandoo mediante
o0 envio dun correo electroénico a sxu@edu.xunta.es

N

LEXISLACION APLICABLE

Orde do 19 de setembro de 2017 pola que se establecen as bases reg
universitarios no curso académico 2017/18 nas universidades do Sisteny

e procede a convocatoria de axudas para o inicio de estudos
itario de Galicia.

SINATURA DA PERSOA SOLICITANTE OU REPRESENTANTE? ™

ugv pI—
V.

&
oc?
>
N

Lugar e data

jbhcﬁ.’:

Secretaria Xeral de Universidades

[ce}
£
o

=]
g

X

©
[
>
Q.

bl

N

g
@

o

o]

N~
g

o

Q

©
T

(90}
Qo

-
®©
>

O

™

~

o

o

Q

w

>

o

XUNTA

DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




++ +
+

1

+
+

BIOITHO 3d
BLNNX [

8661-767'O [ebo| ousodeq  62¢6-0€) LNSSI

elo1jeb-|eioljo-oLielp/|eB eyunx: mmm//:diy

@D

CVE-DOG: 13duatp3-r6b0-q7b0-sip2-tpys6kmfOcm8

XUNTA DE GALICIA ANEXO Il
CONSELLERIA DE CULTURA, EDUCACION
E ORDENACION UNIVERSITARIA

COMPROBACION DE DATOS DE TERCEIRAS PERSOAS INTERESADAS
ED441C - AXUDAS PARA O INICIO DE ESTUDOS UNIVERSITARIOS NO CURSO ACADEMICO 2017/18 NAS UNIVERSIDADES DO SISTEMA UNIVERSITARIO DE GALICIA

Os documentos relacionados seran obxecto de consulta as administracions publicas. No caso de que as persoas interesadas se opofan a esta consulta, deberan indicalo no cadro correspondente e achegar unha
copia dos documentos relativos.

As persoas interesadas, mediante a sla sinatura, aceptan a incorporacion dos seus datos persoais ao expediente en tramitacion. No caso de terceiras persoas interesadas menores de idade o presente documento
debera ser asinado por un dos proxenitores, titor/a ou representante legal.

TITOR/A OU REPPRESENTANTE LEGAL DNIouNiE | CFRTIFICADO | CERTFICARO
APELIDOS E NOME NIF Ayt APELIDOS E NOME NIF OC'Z)ONNS?JTE AA OC'Z)ONNS%TE AA 0C|:§)l\lNScl)JT'I€ AA SINATURA
O O O O
O O O O
O O O O
O O O O
O O O O
O O O O
O O O O
O O O O

De non ser suficiente o espazo previsto no cadro anterior, deberanse cubrir e enviar tantos anexos como sexan necesarios.

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, informase de que os datos persoais que facilite neste formulario quedaran
rexistrados nun ficheiro de titularidade da Xunta de Galicia co obxecto de xestionar o presente procedemento. A persoa interesada podera exercer os dereitos de acceso, rectificacion, cancelacion e oposicion
ante a Secretaria Xeral Técnica da Conselleria de Cultura, Educacion e Ordenacion Universitaria, como responsable do ficheiro, solicitdndoo mediante o envio dun correo electrénico a sxu@edu.xunta.es

Lugar e data

